
MINUTI
KAMRA TAD-DEPUTATI
KUMITAT PERMANENTI DWAR L-AFFARIJIET SOĊJALI 
LAQGĦA NRU 28
It-Tlieta, 22 ta’ Lulju 2014
Il-Kumitat Permanenti dwar l-Affarijiet Soċjali ltaqa' fil-Palazz, il-Belt Valletta, fit-8.10 p.m.
L-Onor. Deborah Schembri, President tal-Kumitat, ippresediet.
PREŻENTI:  L-Onor. Marthese Portelli, l-Onor. Anthony Agius Decelis, l-Onor. Claudette Buttigieg u l-Onor. Silvio Parnis.
L-Onor. Robert Cutajar ġie skużat.  
TALBA
Il-President tal-Kumitat qalet it-talba.
MINUTI
Il-Minuti tal-Laqgħa Nru. 27 li saret nhar l-Erbgħa, 16 ta’ Lulju 2014 ġew konfermati.
KORRISPONDENZA
Dok 023
Ittra datata 21 ta’ Lulju, 2014 mingħand l-Uffiċċju tal-Kummissarju għat-Tfal fejn qed tistieden lill-Kumitat Permanenti għall-Affarijiet Soċjali għall-“Annual Children’s Rights Course Rights 4U”. 
Dok 024
Email datata 15 ta’ Lulju, 2014 mingħand l-Uffiċċju tal-Punt Fokali għall-Persuni b’Diżabilità fejn qed jitolbu laqgħa mal-Kumitat Permanenti dwar l-Affarijiet Soċjali.
APPROVAZZJONI TAL-KUNSILL MALTI GĦAS-SETTUR TAL-VOLONTARJAT
Iċ-Chairperson, l-Onor. Deborah Schembri qrat il-lista tal-membri li ġew rakkomandati sabiex jifformaw parti minn dan il-kunsill.  Il-membri huma  Ms Claudia Taylor-East, Ms Doris Bingley, Dr Noel Camilleri, Mr Ian Azzopardi, Mr Ray Mercieca, Mr Nathan Farrugia, Mr Edward Gruppetta, Ms Gertrude Buttigieg u Ms Gemma Sirol.  Min-naħa tal-Membri tal-Kumitat Permanenti dwar l-Affarijiet Soċjali ma kien hemm l-ebda oġġezzjoni għal dawn in-nomini u għalhekk ġew approvati kollha.  Iċ-Chairperson talbet lis-Segretarju sabiex tintbagħat ittra lill-Ministru sabiex tiġi avżata li r-rakkomandazzjonijiet qegħdin jiġu milqugħa mill-Kumitat.
AFFARIJIET OĦRA

Iċ-Chairperson informat lill-Kumitat b’korrispondenza li rċieva mingħand l-uffiċċju tal-Punt Fokali għall-Persuni b’Diżabilità.  Dawn xtaqu jiltaqgħu mal-Kumitat biex jagħtu spjegazzjoni qasira tax-xogħol li se jkunu qegħdin jagħmlu.  Fil-fatt kienu preżenti għal din il-laqgħa s-Sur Emannuel Darmanin li huwa l-Manager tal-Focal Point, Ms Rhoda Garland Research Analyst mal-istess uffiċċju u Ms Christina Barbara li hija s-Segretarja. 
Is-Sur Darmanin spjega kif l-Uffiċċju tal-Punt Fokali għall-Persuni b’Diżabilità ġie mwaqqaf fl-aħħar ġimgħa ta’ April u l-għan tiegħu hu li jara li l-Gvern jimplimenta l-United Nations Convention for the Right of Persons with Disability.  L-ewwel priorità tiegħu hi li jħejji state report għall-UNCRPD u dan irid ikun lest sa Novembru tal-2014.  
Wara kien hemm diskussjoni
Fid-8:50 p.m. il-Kumitat aġġorna għal data oħra li kellha titħabbar aktar tard.  

